
KUN TARTIBI:
Jamoatchilik kengashining 2025-yildagi faoliyati sarhisobi, amalga oshirilishi rejalashtirilgan vazifalarni tasdiqlash haqida

(Z.Sidikov, E.Bositxanova, S.Mamanov, X.Sharipova, N.Muratova, G.Usmonova, S.Begaliev, Z.Sidikov)

Majlis raisi Z.Sidikov yig‘ilishni kirish so‘zi bilan ochib, kun tartibi va Sog‘liqni saqlash vazirligining 2025-yil 9-sentabrdagi 282-sonli buyrug‘i, jamoatchilik kengashi tarkibi, uning vazifa va funksiyalari bilan ishtirokchilarni yana bir bor tanishtirdi.
Shuningdek, kun tartibidagi masala yuzasidan Kengash tomonidan joriy yilda amalga oshirilgan ishlar va kelgusidagi ustuvor vazifalar ko‘rib chiqildi. Xususan, kengashning 2025-yildagi faoliyati, ish rejalari, yangi tahrirdagi Nizomi va amalga oshirilishi lozim bo‘lgan qator vazifalar kengash a’zolari tomonidan muhokama qilindi.
Kengash a’zosi E.Basitxonova sog‘liqni saqlash faoliyat sohalari bo‘yicha amalga oshirilayotgan ishlar va islohotlar natijadorligini tahlil qilib, asoslantirilgan takliflar ishlab chiqish zarurligini ta’kidladi.
Kengash a’zosi S.Mamanov sog‘liqni saqlash vazirligi faoliyatida korrupsiyaga qarshi kurashish sohasidagi davlat dasturlari va “Yo‘l xarita”larining amalgа oshirilishi, korrupsiyaga qarshi kurashish bo‘yicha olib borilgan ishlar, shuningdek, ularning natijalari haqida ma’lumot berdi.
Jumladan, 2025-yil 29-yanvar kuni “CERT International” xalqaro jamiyati tomonidan o‘tkazilgan audit natijalariga ko‘ra, Sog‘liqni saqlash vazirligining faoliyati ijobiy deb baholangani hamda Sog‘liqni saqlash vazirligi markaziy apparatiga korrupsiyaga qarshi boshqaruv tizimi xalqaro standarti bo‘yicha ISO 37001:2016 hamda ISO 37001:2025 muvofiqlik sertifikatlari topshirilganini alohida ta’kidlandi. 
Kengash a’zolari qarorlar qabul qilishda qonun ustuvorligi hamda adolatni mustahkamlash, tibbiyot xodimlarining huquqiy savodxonligini oshirishga qaratilgan tashabbuslarni ilgari surishda jamoatchilik ishtirokining muhimligini ta’kidladi.
2025-yil yakunlari sarhisob qilinib, 2025-yil I yarim yillik uchun ishlab chiqilgan ish reja muhokama etildi. 
Kengash a’zolari O‘zbekistonda sog‘liqni saqlash sohasida amalga oshirilayotgan islohotlar, qonunchilikdagi o‘zgarishlar, ijobiy natijalar haqida o‘rtoqlashdi va aholiga ularning mazmun-mohiyatini Kengash a’zolari tomonidan tushuntirish ishlarini tashkil etish zarurligi ta’kidlandi.
Jamoatchilik kengashining yangi tahrirdagi Nizomi asos sifatida qabul qilindi.
Raislik etuvchi masalaga yakun yasadi va yuklatilgan vazifa va funksiyalar hamda topshiriqlarni o‘z vaqtida bajarish, tegishli hujjatlarni rasmiylashtirish ishlarini bajarish maqsadida yig‘ilish

QAROR QILADI:

1. Jamoatchilik kengashi raisi Z.Sidikov va a’zolari S.Mamanov va boshqalarning kun tartibidagi masala yuzasidan chiqishlari ma’lumot uchun qabul qilinsin.
2. O‘zbekiston Respublikasi Sog‘liqni saqlash vazirligi huzuridagi Jamoatchilik kengashi to‘g‘risida yangi tahrirdagi Nizomi asos sifatida qabul qilinsin.
3. Jamoatchilik kengashi a’zolari Kengash faoliyati to‘g‘risida ommaviy axborot vositalarida maqolalar e’lon qilib borsin.
4. Jamoatchilik kengashi kotibi (S.Mamanov):
bir hafta muddatda Kengashning ish rejasi va Nizomini tegishliligi bo‘yicha tasdiqlash uchun kiritsin;
uch kun muddatda Kengash a’zolari ro‘yxati, telefon raqami, pochta va elektron manzillarini Sog‘liqni saqlash vazirligining rasmiy veb-saytiga joylashtirsin.
5. Mazkur bayon ijrosini nazorat qilishni o‘z zimmamda qoldiraman.


